
7. MODULO PROFESIONAL DE PROXECTO INTEGRADO

7.1. OBXECTIVOS ESPECIFICOS

O módulo Proxecto Integrado debe permitir culmina-la integración dos contidos tratados no ciclo, globalizando e interrelacionando, e se é preciso, completando aqueles contidos susceptibles de amosar ó final do ciclo formativo o grao de consecución dos seus obxectivos xerais.

Segundo o DCB da Comunidade Autónoma, as capacidades que deben ser postas de manifesto no desenvolvemento dun proxecto para este ciclo son:

· Aplicar metodoloxías de análise, deseño, programación, explotación e documentación sobre unha aplicación informática.

· Desenvolver coa máxima autonomía, procesos e funcións das fases dunha aplicación, co uso de linguaxes e ferramentas de programación.

· Avaliar distintas alternativas para a implementación e integración dos módulos dunha aplicación.

Por outra banda, o desenvolvemento dun proxecto debe permitir o fomento de capacidades e actitudes xerais e relacionadas coa profesión: o traballo en equipo, o aumento da autonomía, o tratamento de distintas fontes de información, a xeración de información e a seguridade da información e os equipos.

Obsérvanse grandes diferencias e descompensación de coñecementos entre alumnos e mesmo entre distintos tipos de contidos. Hai alumnos con grandes coñecementos en temas puntuais, pero que presentan grandes carencias noutros contidos básicos actitudinais e mesmo procedementais (algúns alumnos non saben facer resumes nin redactar e trata-la información; hai outros alumnos que con grandes coñecementos non saben ou non teñen o costume de comunica-los axeitadamente).

Á hora de plantexa-lo proxecto didáctico do módulo teremos en conta todos estes aspectos.

De acordo co exposto, os obxectivos específicos son:

· Saber utiliza-las formas de extraer información (análise)

· Analiza-los requerimentos de usuario e as condicións plantexadas nun proxecto para o deseño e desenvolvemento dunha aplicación.

· Requerimentos de hardware  e software de base. Saber axustarse a un presuposto (valoración económica)

· Face-lo deseño da aplicación (obxectos, procedementos e datos) a partir do análise dunha aplicación.

· Analizar e avaliar a idoneidade e as avantaxes de distintas solucións plantexadas a partir dos requerimentos de usuario.

· Propor o tipo de linguaxe e o contorno de programación máis axeitado para o desenvolvemento dunha aplicación.

· Utilizar algunha ferramenta de análise e deseño e distintos contornos para o desenvolvemento de aplicacións.

· Elaborar a documentación técnica do usuario correspondente á aplicación desenvolvida.

· Amosar unha actitude de colaboración en equipo respectando as opinións dos demais e as normas e convenios de traballo en común e propoñendo axeitadamente as súas ideas.

· Amosar capacidades de iniciativa, autonomía e de crítica para propor solucións ós problemas que se lle presenten no seu traballo.

· Realiza-lo traballo de deseño, proba e documentación das aplicacións co máximo rigor e meticulosidade.

· Amosar unha actitude de permanente investigación pola súa conta posto que a cotío necesítanse novos coñecementos en materias de Informática.

RELACIÓN SECUENCIADA DE UNIDADES DIDÁCTICAS.

O proxecto a desenvolver neste módulo comprenderá as fases de análise,  deseño e implementación dunha aplicación relacionada co sistema de información dunha empresa.

Este módulo non incorporará de forma masiva novos contidos; senón na medida que sexan necesarios para completa-los contidos doutros módulos. Os contidos que se incorporan xorden ben por presentar unha perspectiva global, ou ben por apoiar outros módulos que por diversas causas non completaron os contidos programados.

Para facer un proxecto educativo deste módulo que complete contidos doutros, cumpre facer unha análise dos contidos tratados e os obxectivos acadados nos outros módulos do ciclo con dous fins:

· Completar contidos non tratados noutros módulos

· requirimentos proxectos que sexan significativos.

CONTIDOS PROCEDIMENTAIS

Os contidos procedementais que se porán de manifesto, están relacionados co desenvolvemento dun proxecto de análise deseño e implementación dunha aplicación de xestión.

O desenvolvemento do proxecto presenta as seguintes fases:

· Análise de requerimentos e proposta de solución.

· Deseño da aplicación segundo o modelo elixido.

· Elaboración e proba de programas.

CONTIDOS CONCEPTUAIS.

Os contidos conceptuais a incorporar neste módulo serán mínimos, máis ben o alumno deberá por en xogo os contidos adquiridos noutros módulos

CONTIDOS ACTITUDINAIS.

Para tódolos bloques de contidos expostos trataremos de fomenta-las seguintes actitudes:

· Utilización autónoma dos distintos recursos de información dispoñibles.

· Colaboración en equi​po e respecto das opinións dos demais e das normas e convenios de traballo en común.

· Preocupación pola adecuada redacción, emprego dos termos informáticos axeitados e a efectividade comunicativa acadada na elaboración de proxectos e informes.

· Constancia na aplicación de medidas de seguridade da información e dos equipos.

· Constancia na documentación das distintas fases do proxecto de elaboración da aplicación.

· Preocupación polo rigor nos traballos de deseño, proba e documentación das aplicacións. 

· Capacidade de iniciativa, autonomía e capacidade crítica para propor solucións ós problemas que se lle presenten.

· Preocupación por manter actualizados os seus coñecementos de forma constante.

· Espírito crítico coas solucións adoptadas e constancia na súa avaliación e adaptación ós requerimentos plantexados.

O eixe de contidos é un contido procedemental que se podería enunciar como:  Deseño e implementación dunha aplicación de xestión a partir dos requerimentos de usuario.

Este contido contén varias fases:

· Análise de requerimentos e proposta de solución.

· Deseño da aplicación segundo o modelo elixido.

· Elaboración e proba de programas.

Os contidos expostos no anterior apartado admiten distintas posibilidades de secuenciación. Neste caso, desenvolveranse no contexto da realización dun proxecto no que se plantexará a realización dunha aplicación de xestión sobre un exemplo concreto.

En primeiro lugar, plantexarase a análise dos requerimentos de usuario e a elaboración da documentación correspondente.

Trala elaboración desta documentación, chega a fase de deseño que consistirá na elección do entorno de implementación da solución e a elaboración dos datos e procedementos da aplicación.

Finalmente, realizarase a fase de implementación, programación e elaboración da documentación correspondente ó programador e ó usuario.

Así pois, pódese propor unha relación secuenciada de unidades didácticas relacionadas coas distintas fases de desenvolvemento dunha aplicación, e cunha duración orientativa:

	UNIDADE DIDÁCTICA Nº
	TÍTULO
	HORAS ESTIMADAS 

	1
	Análise de requerimentos.
	40

	2
	Deseño da aplicación.
	36

	3
	Implementación e documentación.
	89

	
	
	165


ELEMENTOS CURRICULARES DE CADA UNIDADE.

UNIDADE DIDÁCTICA Nº 1: ANÁLISE DE REQUERIMENTOS.

	CONTIDOS CONCEPTUAIS E ACTITUDINAIS

	· Identificación de distintos modelos e métodos de análise, a súa finalidade as súas avantaxes e inconvenientes: Análise estructurada(SA/SD), Análise de sistemas orientada a obxectos (OOSA), ...

· Recoñecemento dos conceptos e terminoloxía de cada método de análise.

· Utilización autónoma dos distintos recursos bibliográficos e de documentación dispoñibles.

· Colaboración en equipo e respecto das opinións alleas e das normas e convenios de traballo en común.

· Iniciativa, autonomía e capacidade crítica para propor solucións ós problemas propostos.

· Rigor na elaboración dos informes e  correcta utilización dos termos informáticos.

· Constancia na avaliación da adecuación das solucións propostas ás especificacións plantexadas.

· Preocupación por manter actualizados os coñecementos de forma constante.




	CONTIDOS PROCEDIMENTAIS

	· Análise dos requerimentos de usuario nun proxecto sobre unha aplicación.

· Análise dos requerimentos de hardware e software de base.

· Valoración económica inicial del coste del proyecto.

· Utilización dunha ferramenta CASE.

· Elaboración da documentación desta fase.




	ACTIVIDADES DE FORMACIÓN E AVALIACIÓN

	· Avaliación inicial de coñecementos e capacidades.

· Elaboración do análise e a súa documentación.

· Exposición e discusión en gran grupo dos informes elaborados.

· Avaliación sumativa da unidade.




	CRITERIOS DE AVALIACIÓN

	· Interpreta-los requerimentos e os medios e recursos dispoñibles plantexados no proxecto de elaboración dunha aplicación informática.

· Interpreta-la información subministrada na bibliografía e documentación dispoñibles.

· Recoñecer distintas metodoloxías de análise e deseño, as súas fases, os conceptos e as técnicas de descripción relacionados con cada metodoloxía.

· Manexar unha ferramenta CASE recoñecendo as súas funcións e menús e interpretando axeitadamente as mensaxes do sistema.

· Elaborar e interpreta-la documentación que se obtén nesta fase, dacordo coas normas establecidas.

· Propor un método axeitado de análise e deseño en función dos requerimentos do proxecto e os medios dispoñibles.

· Elaborar e redactar correctamente os informes empregando axeitadamente os termos informáticos.

· Amosar unha actitude de colaboración en equipo respectando as opinións dos demais e as normas e convenios de traballo en común e propoñendo axeitadamente as súas ideas.

· Amosar capacidades de iniciativa, de autonomía e de crítica para propor solucións ós problemas que se lle presenten.

· Avalia-la idoneidade e adecuación das propostas realizadas en función das especificacións plantexadas e identifica-los aspectos que son mellorables.

· Valorar, de forma crítica, a efectividade e adecuación dunha comunicación falada para os obxectivos de transmisión de ideas propostas.




UNIDADE DIDÁCTICA Nº 2: DESEÑO DA APLICACIÓN.

	CONTIDOS CONCEPTUAIS E ACTITUDINAIS

	· Identificación de distintos métodos de deseño, a súa finalidade as súas avantaxes e inconvenientes: Deseño estructurado, Deseño orientado a obxectos (OOD).

· Recoñecemento dos conceptos relativos ás distintas técnicas de deseño e terminoloxía de cada método de análise.

· Interpretación da documentación correspondente ós distintos modelos de deseño.

· Iniciativa, autonomía e capacidade crítica para propor solucións ós problemas propostos.

· Rigor na elaboración dos informes e a correcta utilización dos termos informáticos.

· Constancia na avaliación da adecuación das solucións propostas ás especificacións plantexadas.

· Preocupación por manter actualizados os coñecementos de forma constante.




	CONTIDOS PROCEDIMENTAIS

	· Deseño dos procedementos e módulos dunha aplicación a partir da análise.

· Deseño normalizado de datos.

· Deseño de clases, obxectos e métodos.

· Utilización dunha ferramenta CASE.

· Elaboración da documentación desta fase.




	ACTIVIDADES DE FORMACIÓN E AVALIACIÓN

	· Avaliación inicial de coñecementos e capacidades.

· Elaboración do deseño e a súa documentación.

· Exposición e discusión en gran grupo dos informes elaborados.

· Avaliación sumativa da unidade.




	CRITERIOS DE AVALIACIÓN

	· Interpreta-los requerimentos plantexados na fase de deseño dunha aplicación informática.

· Interpreta-la información subministrada na bibliografía e documentación dispoñibles.

· Recoñecer distintas metodoloxías de análise e deseño, as súas fases, os conceptos e as técnicas de descripción relacionados con cada metodoloxía.

· Manexar unha ferramenta CASE recoñecendo as súas funcións e menús e interpretando axeitadamente as mensaxes do sistema.

· Interpreta-la documentación que se proporciona para o inicio desta fase.

· Aplica-los mecanismos de deseño e os procedementos correspondentes ó modelo de deseño proposto.

· Analizar tódolos requerimentos e recursos dispoñibles realizando os razoamentos oportunos para obter un deseño correcto.

· Elaborar e redactar correctamente os informes empregando axeitadamente os termos informáticos.

· Amosar unha actitude de colaboración en equipo respectando as opinións dos demais e as normas e convenios de traballo en común e propoñendo axeitadamente as súas ideas.

· Amosar capacidades de iniciativa, autonomía e de crítica para propor solucións ós problemas que se lle presenten.

· Avaliar-la idoneidade e adecuación das propostas realizadas en función das especificacións plantexadas e identifica-los aspectos que son mellorables.

· Interpretar e cumpli-las normas establecidas (polo profesor/a) para o desenvolvemento desta fase.




UNIDADE DIDÁCTICA Nº 3: IMPLEMENTACIÓN E DOCUMENTACIÓN.

	CONTIDOS CONCEPTUAIS E ACTITUDINAIS

	· Recoñecemento da sintaxe e elementos constituíntes de distintas linguaxes de programación e contornos de desenvolvemento: linguaxe estructurada C, linguaxes orientadas a obxectos (Java, C++) e contornos de desenvolvemento rápido (Visual Basic, ...).

· Recoñecemento dos conceptos relacionados coas bases de datos, a súa definición e explotación nun sistema en rede.

· Recoñecemento da sintaxe das linguaxes destinadas á  definición e explotación das B.D. (SQL e outras utilidades propias do SXBD).

· Recoñecemento das técnicas relacionadas coa presentación da información ó usuario (I.G.U. Páxinas web, ...) e dos elementos constituíntes.

· Interpretación da documentación correspondente ós distintos modelos de deseño.

· Identificación das partes de que consta a documentación de programador e de usuario dunha aplicación de xestión.

· Iniciativa, autonomía e críti​ca para propor solucións ós problemas que se lle pre​senten.

· Rigor na elaboración dos informes e a correcta utilización dos termos informáticos.

· Constancia na avaliación da adecuación das solucións propostas ás especificacións plantexadas.

· Preocupación por manter actualizados os coñecementos de forma constante.




	CONTIDOS PROCEDIMENTAIS

	· Elaboración do código e proba dos programas.

· Creación das bases de datos.

· Elaboración de xogos de proba.

· Utilización de contornos de desenvolvemento IDE e RAD.

· Elaboración da documentación desta fase.




	ACTIVIDADES DE FORMACIÓN E AVALIACIÓN

	· Avaliación inicial de coñecementos e capacidades.

· Elaboración, proba e documentación dos módulos e programas da aplicación.

· Elaboración do manual de usuario.

· Exposición e discusión en gran grupo da documentación elaborada.

· Avaliación sumativa da unidade.




	CRITERIOS DE AVALIACIÓN

	· Identifica-los menús e opcións que existen no contorno de desenvolvemento e a súa función e manexa-lo contorno respostando oportunamente ás mensaxes do sistema.

· Aplicar axeitadamente ó procedemento de edición e proba dos programas.

· Elaborar un xogo de datos adecuado ó programa que se desexa probar.

· Elaborar programas, bases de datos e ficheiros acordes coa documentación resultante da fase de deseño e, e cumplindo as normas establecidas para esta fase de implantación.

· Interpreta-la información subministrada na bibliografía e documentación dispoñibles.

· Manexar unha ferramenta CASE para xerar código, recoñecendo as súas funcións e menús e interpretando axeitadamente as mensaxes do sistema.

· Elaborar manuais de usuario que recollan axeitadamente a funcionalidade dos programas e dacordo coas normas establecidas.

· Amosar unha actitude de colaboración en equipo respectando as opinións dos demais e as normas e convenios de traballo en común e propoñendo axeitadamente as súas ideas.

· Amosar capacidades de iniciativa, autonomía e de crítica para propor solucións ós problemas que se lle presenten.

· Avaliar-la idoneidade e adecuación das propostas realizadas en función das especificacións plantexadas e identifica-los aspectos que son mellorables.

· Elabora-la documentación técnica de instalación, explotación e mantenemento dacordo coas normas establecidas.




METODOLOXÍA.

O obxectivo do módulo estará centrado en fomentar capacidades e actitudes propias da profesión máis que en dotar ós alumnos de moitos coñecementos. As principais capacidades que se pensan adestrar son a comunicación mediante o traballo en grupo e a utilización e producción de información.

Co obxecto de fomenta-lo traballo en equipo e para facilita-la tarefa de seguimento dos alumnos, plantexarase un proxecto de elaboración dunha aplicación para realizar en grupos cun máximo de tres persoas.

Os problemas ou proxectos plantexaranse segundo os seguintes criterios:

· Tentaráse que os alumnos poidan consultar como funciona na realidade a actividade da que van facer o proxecto.

· Tratarán de tocar temas do interese dos alumnos: actual​mente todo o relacionado coa Internet esperta grande interese.

· Na medida do posible, serán proxectos reais e factibles de implementar na aula e tenderán a poñer en xogo contidos dos outros módulos.

Nun principio deixaráse que os alumnos propoñan os seus proxectos, mais se algún non é quen de facer  unha proposta axeitada, o profesor proporalle proxectos alternativos.

Co fin de estimula-la iniciativa e a capacidade de organización, o profesor encargará o traballo a cada grupo para que os seus compoñentes se organicen de forma autónoma. No obstante, farase un seguimento exhaustivo do traballo realizado por cada alumno: os alumnos terán que cubrir un informe detallado das actividades realizadas por cada un deles.

O traballo do profesor será de axuda, asesoramento e control dos aspectos procedementais e actitudinais dos alumnos: levará un rexistro o máis exahustivo posible sobre as incidencias que se produzan durante a realización das distintas actividades.

Durante a realización das prácticas avaliarase o grado de comunicación en grupo, a destreza no manexo de manuais e as capacidades de análise e resolución dos problemas.

Na exposición oral dos traba​llos, valorarase a capacidade de comunica​ción e de expresión. O profesor exporá e animará a corrixir as deficiencias que vaia observando na metodoloxía de traballo.

Mediante a revisión da documentación xerada, valorarase o grao de destreza no manexo e producción de información e capacidades de análise e síntese na resolución de problemas.

Finalmente, realizarase un cuestionario sumativo da unidade sobre un suposto sinxelo para valorar individualmente os coñecemen​tos adquiridos. Tamén se realizará unha proba práctica e individual para avaliar o grado de destreza de cada alumno cos distintos procementos.

Na derradeira unidade desenvolveranse só os módulos máis representativos dependendo da magnitude dos proxectos e do tempo dispoñible (por exemplo: realizarase o esquelete da aplicación e as funcións máis importantes). 

7.2. MEDIDAS DE ATENCIÓN Á DIVERSIDADE.

Un feito obvio e inevitable que nos atopamos é a diversidade de capacidades e motivacións que presentan os alumnos e alumnas. Dende a programación de aula cómpre facilitar unha oferta común con alternativas que se axusten no posible ás características indivi​duais dos alumnos.

Hai varios factores que facilitan a atención á diversidade: a anticipación ás necesidades do alumno, garanti-la realización de aprendizaxes significativas e que o alumno sexa o suxeito activo da aprendizaxe.

Pódese actuar en varias direccións e adoptar distintas medidas para atender á diversidade dende o deseño e posta en práctica da programación:

· Coñece-la situación do alumno ó comenzo de cada unidade didáctica mediante procedementos de avaliación inicial.

· Distingui-los contidos que amplían coñecementos dos mínimos, de modo que a súa aprendizaxe destes se asegure para tódolos alumnos e alumnas.

· Propor distintas estratexias e metodoloxías de aprendizaxe: distintas actividades e materiais didácticos, distintos ritmos e distintos agrupamentos.

· Prestar distinta atención e axuda durante o desenvolve​mento das actividades.

En cada unidade didáctica realizarase unha avaliación sumativa que poderá servir de avaliación inicial para unidades posteriores. Á vista dos resultados da avaliación sumativa diagnosticaranse as causas da non consecución dos obxectivos didácticos. É moi importan​te que o alumno reflexione, diagnostique as causas e asuma a necesidade de cambio; só así irá coñecendo as súas limitacións e estará adestrando a capacidade máis importante: aprender a aprender.

Se os motivos de non acadar os obxectivos propostos son:

· Falla de coñecementos ou coñecementos incompletos, proporase a realización de cuestionarios e traballos de repaso a realizar fóra do tempo de clase e avaliarase o progreso en unidades posteriores.

· Falla de destrezas no manexo e elaboración de informa​ción, proporase a realización de traballos de análise e síntese de información a realizar na clase co apoio do profesor e outros compañeiros ou compañeiras.

· Problemas de colaboración do grupo, proporase unha reflexión individual sobre o funcionamento do grupo de xeito que os propios integrantes sexan capaces de formular e levar á práctica as solucións e acordos adoptados. Se o grupo continúa sen funcionar, buscaremos outras agrupacións.

· Falla de actitudes, proporase actividades de busca de exemplos e xustificación da oportunidade das actitudes tratadas.

Sempre que propoñamos actividades diferenciadas ós alumnos que non acadan os obxectivos mínimos, poñeremos actividades de ampliación para realizar de forma máis ou menos autónoma ó resto dos alumnos.

Na derradeira unidade didáctica farase unha avaliación sumativa do módulo que servirá para avaliar o grado final de consecución dos obxectivos.

AVALIACIÓN.

· AVALIACIÓN ORDINARIA SEN PERDA DO DEREITO DE  AVALIACIÓN CONTINUA

· Durante o curso desenvolverase  un traballo obxecto do proxecto integrado, no que se porá de manifesto a adecuada aprendizaxe dos conceptos e técnicas adquiridas no ciclo formativo. Este traballo desenvolverase en grupos reducidos de 2 ou 3 persoas, salvo casos excepcionais a criterio do profesor do módulo. O profesor servirá de guía xeral do proceso de desenvolvemento do proxecto, e dará apoio individualizado os grupos segundo o precisen e, reforzando se é necesario, aquelas unidades didácticas nas que se observe algunha deficiencia.

Os instrumentos empregados para detectar en qué grao se acadan os obxectivos propostos serán:

· A observa​ción directa das actividades prácticas, para avaliar capacidades, destrezas e actitudes.

· Exame da documentación elaborada, para avaliar capaci​dades de análise, síntese e avaliación,  contidos conceptuais, procedimentais e actitudinais relativos á elaboración de documentación.
· En cada sesión de avaliación emitirase una cualificación numérica que reflicta o estado do proceso de aprendizaxe o alumno .

· Durante a avaliación procederase a estudar o progreso de cada un dos proxectos mediante unha revisión conxunta profesor-grupo do estado de progreso do proxecto, solicitando a exposición por cada un dos membros do grupos do contido dalgunha das partes do mesmo, e mediante preguntas sobre o mesmo. A nota será individual como resultado da avaliación do proxecto do grupo no que participa así como do seguimento diario do traballo realizado.
· Deste xeito, a cualificación das avaliacións obterase do seguinte xeito:

· Cada alumno deberá facer una presentación, demostración e defensa oral dunha parte do proxecto no que participou (10% da nota final).

· O profesor avaliará o proxecto mediante a documentación presentada (65% da nota final), tendo en conta o grado de dificultade de cada un dos distintos proxectos, orixinalidade, finalización, resolución de problemas, decisión sobre alternativas, técnicas, métodos e metodoloxías empregadas, calidade, presentación, etc.

· O profesor fará una avaliación subxectiva do traballo realizado polo alumno , nivel de participación no proxecto, actitude, dominio dos conceptos e coñecemento do proxecto, integración no grupo, etc.(25% da nota final)
AVALIACIÓN ORDINARIA CON PERDA DO DEREITO DE AVALIACIÓN CONTINUA

O alumno ou alumna que presente máis dun 10% de fallas de asistencia ó módulo perderá o dereito á avaliación continua. 

O alumno deberá de presentar un pequeno proxecto individual no que deberá de poñer de manifesto a adecuada aprendizaxe dos conceptos e técnicas adquiridas no ciclo formativo.

A cualificación obterase do seguinte xeito:

· O alumno deberá facer una presentación, demostración e defensa oral dunha parte do proxecto no que participou (50% da nota final).

· O profesor avaliará a o proxecto mediante a documentación presentada (50% da nota final), tendo en conta o grado de dificultade de cada un dos distintos proxectos, orixinalidade, finalización, resolución de problemas, decisión sobre alternativas, técnicas, métodos e metodoloxías empregadas, calidade, presentación, etc.
AVALIACIÓN EXTRAORDINARIA

Para aqueles alumnos que non acaden os contidos mínimos planeados para o módulo,  programa​rase un proxecto máis pequeno a desenvolver en pequeno grupo ou de xeito individual, ou ben tratarase de recuperar o proxecto anterior e tomar medidas correctivas para rematalo de forma axeitada. Durante o desenvolvemento do proxecto poderán recadar orientación do profesor. 

O alumno deberá de presentar un pequeno proxecto individual no que deberá de poñer de manifesto a adecuada aprendizaxe dos conceptos e técnicas adquiridas no ciclo formativo.

A cualificación final  obterase do seguinte xeito:

· O alumno deberá facer una presentación, demostración e defensa oral dunha parte do proxecto no que participou (50% da nota final).

· O profesor avaliará a o proxecto mediante a documentación presentada (50% da nota final), tendo en conta o grado de dificultade de cada un dos distintos proxectos, orixinalidade, finalización, resolución de problemas, decisión sobre alternativas, técnicas, métodos e metodoloxías empregadas, calidade, presentación, etc.
7.3. CONTIDOS MÍNIMOS  ESIXIBLES.

Para calificar o grao de cumprimento dos obxectivos terán máis importancia os contidos procedementais e actitudinais, de acordo co plantexa​mento formulado ó longo deste proxecto didáctico. Os contidos mínimos esixibles a cada alumno ó final do módulo son:

	CONTIDOS CONCEPTUAIS

	· Identificación de distintos modelos e métodos de análise e deseño, a súa finalidade  e as súas avantaxes e inconvenientes.
· Recoñecemento dos conceptos relativos ás distintas técnicas de análise e deseño, e terminoloxía de cada método de análise.

· Recoñecemento da sintaxe e elementos constituíntes de distintas linguaxes de programación e contornos de desenvolvemento.
· Recoñecemento da sintaxe das linguaxes destinadas á  definición e explotación das B.D. (SQL e outras utilidades propias do SXBD).
· Identificación das partes de que consta a documentación de programador e de usuario dunha aplicación de xestión.



	CONTIDOS PROCEDIMENTAIS

	· Análise dos requerimentos de usuario nun proxecto sobre unha aplicación.

· Utilización dunha ferramenta CASE para análise e deseño da aplicación.

· Elaboración da documentación de cada fase do desenvolvemento da aplicación.

· Deseño dos procedementos e módulos dunha aplicación a partir da análise.

· Deseño normalizado de datos.

· Deseño de clases, obxectos e métodos.

· Elaboración do código e proba dos programas.
· Creación das bases de datos.
· Elaboración de xogos de proba.
· Utilización de contornos de desenvolvemento IDE e RAD.



	CONTIDOS ACTITUDINAIS

	· Rigor na elaboración dos informes e a correcta utilización dos termos informáticos.

· Constancia na avaliación da adecuación das solucións propostas ás especificacións plantexadas.




7.4. BIBLIOGRAFÍA .

Como este é un módulo con carácter integrador, a bibliografía será aquéla empregada nos outros módulos do ciclo, tanto de primeiro como de segundo curso. En especial utilizaráse a bibliografía de análise, ferramentas CASE e contornos de 4ª xeración e recursos de información e páxinas web de Internet.

1537.1.

1557.2.
RELACIÓN SECUENCIADA DE UNIDADES DIDÁCTICAS.


155CONTIDOS PROCEDIMENTAIS


155CONTIDOS CONCEPTUAIS.


155CONTIDOS ACTITUDINAIS.


1577.3.
ELEMENTOS CURRICULARES DE CADA UNIDADE.


157UNIDADE DIDÁCTICA Nº 1: ANÁLISE DE REQUERIMENTOS.


159UNIDADE DIDÁCTICA Nº 2: DESEÑO DA APLICACIÓN.


161UNIDADE DIDÁCTICA Nº 3: IMPLEMENTACIÓN E DOCUMENTACIÓN.


1637.4.
METODOLOXÍA.


1647.5.
MEDIDAS DE ATENCIÓN Á DIVERSIDADE.


1667.6.
AVALIACIÓN.


166AVALIACIÓN ORDINARIA SEN PERDA DO DEREITO Á  AVALIACIÓN CONTINUA

